
nynorsk som sidemål

Denne filmen syner oppstarten 
på eit lengre undervisningsop-
plegg der prosesskriving og 
skrivemappe er i sentrum. 
Elevane skal skrive korte 
tekstar i ulike sjangrar. Målet 
er at elevane skal skrive ofte, 
både på nynorsk og bokmål, 
og at dei gjennom prosesskriv-
ing og respons skal verte betre 
skrivarar. 

Felles for alle skriveoppgåvene 
i mappa er at dei tek utgang-
spunkt i elevane sjølve og 
deira interesser og bakgrunn. 
Tittelen på mappa er difor 
Sjølvbiografi. Denne filmen 
syner arbeidet med den fyrste 
teksten; forteljing frå barndo-
men. Teksten skal vurderast 
med karakter. Når det gjeld 
nynorsk rettskriving, er det 
særleg adjektiv og pronomen 
elevane skal konsentrere seg 
om i denne teksten. 

Elevane byrjar med å lage eit 
tankekart. Tankekartet skal 
hjelpe elevane til å strukturere 
minne dei har frå barndomen. 
Det kan vere minne knytte 

til leik og spel, til opplevin-
gar om sommaren eller i jula, 
til barnehagen osb. Ut frå 
tankekartet vel elevane ut eitt 
minne som forteljinga skal 
handle om. 

Denne elevgruppa er vane 
med å gje respons til kvaran-
dre. Når elevane skal gje re-
spons, sit dei anten i par eller 
i grupper på tre. Dei bruker eit 
responsskjema for å dokumen-
tere og konkretisere respon-
sen. Elevane gjev respons på 
fyrsteutkastet av forteljinga 
medan læraren kommenterer 
det andre utkastet. Saman 
med andreutkastet samlar 
læraren òg inn respons-
skjemaet. På den måten får 
læraren eit breiare grunnlag 
når han skal gje sin respons 
på prosessen og teksten. 

På denne fyrste teksten i 
skrivemappa har læraren valt 
å gje sin respons munnleg. 
Når elevane har time med ar-
beidsplan, har læraren sjanse 
til å samtale med ein og ein 
elev om teksten deira. I denne 

responssamtalen kan læraren 
utdjupe responsen og disku-
tere teksten med kvar enkelt 
elev. Læraren har på førehand 
lese elevane sitt respons-
skjema, fylt ut sitt eige skjema 
og retta i teksten. 

Både undervegs i skrivepro-
sessen og i responsrundane 
gjeld det å vere medvitne om 
kriteria for teksten. Grunngjev-
inga for å avgrense nynorskkri-
teria til adjektiv og pronomen 
i denne teksten er at elevane 
skal deltrene på få område om 
gongen i staden for å prøve 
å bli flinke i alt i ein og same 
tekst. For læraren sin del gjer 
selektiv retting det lettare å 
vere presis i responsen.    
 
Spørsmål til diskusjon
På kva måtar kan arbeid med 
skrivemappe og prosesskriving 
gjere elevane betre i nynorsk?
Korleis ville du ha lagt opp eit 
undervisningsopplegg med 
prosesskriving på nynorsk?
Kor mange tekstar bør elevane 
skrive på nynorsk i løpet av eit 
semester?

Kva synest du om at ikkje alle 
tekstar i ei slik mappe bør 
vurderast med karakter?

Responsskjemaet som             
elevane brukte i opplegget: 
www.skuleipraksis.no/pages/
filmene/sjolvbiografi.html  

Låg Middels Høg

- Innleiinga fangar interessa til 
lesaren

- Du markerer avsnitt tydeleg

- Du bruker adjektiv og pronomen 
riktig

- Du skildrar miljø og personar

- Du varierer ordbruken og setning-
stypane


